
					এই পাতাটির মুদ্রণ সংশোধন করা প্রয়োজন। 
Sb' . ভারতে অলিকসন্দর
. মাসিদনের অধিপতি ফিলিপ, সৈন্য বিষয়ক সংস্কার করিয়া সৈন্তগণকে সমর দুৰ্জ্জয় করিয়াছিলেন। তিনি ভাড়াটে বা সখের সৈন্তের পরিবর্তে বেতনভূক্ত স্থায়ী সৈন্য নিযুক্ত করিয়া তাহাদিগকে যুদ্ধ বিদ্যায় সুনিপুণ করিয়াছিলেন । ফিলিপই ইয়ুরোপ খণ্ডে বেতনভূক্ত স্থায়ী সৈন্যের প্রবর্তক । এই সকল সৈন্যগণকে তিনি সময় সময় প্রচুর পুরস্কার এবং সম্মান প্রদান করিয়া তাহাদিগের হৃদয়ে জাতীয় ভাবের অঙ্কুর উৎপাদন করেন। জাতি বা সৈন্য একদিনে গঠিত হয় না। ফিলিপ, মধ্যবিত্ত গৃহস্থের বালকগণকে রাজধানীতে আনয়ন করিয়া শিক্ষণ প্রদান করিতেন—যুদ্ধকালে এই সকল যুবক, সৈন্যচালনা করিয়া শত্রুদিগের ভীতি উৎপাদন করিত । ইহাদিগের মধ্যে বিলসিতার লেশমাত্রও ছিল না । একজন সেনানী শীতকালে— সে শীত আমাদের দেশের শীত অপেক্ষা অনেক বেশী—গরম জলে স্নান করিয়াছিল বলিয়, সে ফিলিপ কর্তৃক অত্যন্ত ভৎসিত হইয়াছিল । একজনের সঙ্গে স্ত্রীলোক ছিল বলিয়া সে পদচ্যত হয়। ফিলিপ, এরূপ কঠোরতা অবলম্বন না করিলে তাহার সৈন্য কখনই দিগ্বিজয় করিতে সমর্থ হইত না। ফিলিপ, অশ্বারোহী ও পদাতিক উভয় সৈন্তেরই সংস্কার সাধন করিয়াছিলেন । অলিকসন্দার, যে সৈন্ত লইয়া এসিয়া বিজয়ে বহির্গত হন, সে সৈন্য ফিলিপের সৈন্ত, যে সৈন্যবলে তিনি গ্রাণিকস্ ক্ষেত্রে পারসীকগণকে পরাভূত করিতে সমর্থ হইয়াছিলেন তাহ ফিলিপুেরই সৈন্ত-ফিলিপের সেনানীরাই অলিকসন্দরের প্রধান সহায় ছিল । অলিকসন্দরের সেনানীরা ফিলিপের সেনানীদের প্রতিচ্ছায়। স্বরূপ ছিল বলিলে অত্যুক্তি হয় না।

		 এই পাতা শেষ সম্পাদিত হয়েছে ১১:৩৯টার সময়, ৩১ জুলাই ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

